Тэма: Зацвярдзелыя зычныя гукі
Мэта: знаёмства з зацвярдзелымі зычнымі гукамі, абазначэннем іх на пісьме.
Задачы: фарміраваць першапачатковыя ўменні правапісу слоў з зацвярдзелымі зычнымі;
развіваць маўленне вучняў, уменне аналізаваць моўны матэрыял, удасканальваць навык звязнай мовы;
выхоўваць цікавасць да старажытных  музычных інструментаў.

Ход урока
1. Арганізацыйны момант 
Вось і зноў зазвінеў званок,
Запрасіў нас на ўрок. 
Сядайце, калі ласка.
- Сёння ў нас з вамі будзе незвычайны ўрок. Мы адправімся ў падарожжа з нашымі сябрамі Брэменскімі музыкамі. 

2. Праверка дамашняга задання 
- Правапіс якіх зычных мы праходзілі на мінулых уроках?
- Калі у беларускай мове пішацца літара Т? Які гук абазначаецца дадзенай літарай? Якія галосныя пішуцца пасля літары Т?
- Калі у беларускай мове замест Т пішацца літара Ц? Які гук абазначаецца дадзенай літарай? Якія галосныя пішуцца пасля літары Ц?
- Прачытайце словы  с гукам [т] – (самалёт, пошту,тата, газету, прачытаць)
- Прачытайце словы  с гукам [ц’] – (прыляцеў, самалёце, любіць, чытаць, газеце, прачытаць)
Змяніце слова  пошта  так, каб у ім напісалі замест гука [т] н гук [ц’] (на пошце).
- Для таго каб праверыць добра лі вы замацавалі тэму “Гукі мовы”,  мы з вамі пагуляем у гульню. Я буду называць вам гукі, а вы мне паказваць карткі з адпаведным колерам: галосныя- чырвоны колер;
цвёрдыя зычныя – сіняя картка;
 мяккія зычныя – зялёная картка.
Д, Т, Л, ЛЬ,А, ДЗЬ, ЦЬ, Ы, В, ВЬ, Р, Ц, Х, У, О.

3. Актуалізацыя ведаў
1) Хвілінка чыстапісання 
- Адкрыйце свае сшыткі, адступіце 2 радкі і запішыце  дату.
- Сёння чыстапісанне вы створыце самі. Я буду паказваць вам малюнкі, а вы павінны запісаць толькі першую літару, з якой пачынаецца слова.
	Рыба, жук, шар, чарапаха, цыбуля, запісаць спалучэнне літар джын.


· Прачытайце літары, якія вы запісалі. Якія гукі яны абазначаюць?Зычныя або галосныя? Цвердыя або мяккія?

2)  Чыстагаворкі
- Правільна прамовіце апошнія словы.
На ўроку чу-чу-чу – ведаць я пра ўсё хачу.
Ры-ры-ры – мы добрыя гаспадары.
Шу-шу-шу- малыша калышу.
Жо-жо-жо- мы выдатнікі ўжо.
Цы-цы-цы- сёння ўсе вы малайцы.
- Якія гукі часта паўтараліся ў скарагаворцы?

4. Вывучэнне новага матэрыялу. 
1) Вылучэнне тэмы, мэты ўрока
· Як і героі нашага ўроку Брэменскія музыканты, гэтыя гукі складаюць асобную групу. Сёння мы даведаемся, як называюцца гэтыя гукі, будзем вучыцца правільна вымаўляць іх, знаходзіць іх у словах.
· Можа хто з вас здагадаўся, якая тэма і нашага ўрока?
· Тэма: Зацвярдзелыя зычныя гукі 
- У беларускай мове ёсць асаблівыя гукі р, ж, ш, ч, дж, ц, якія не маюць пары па цвёрдасці- мяккасці, яны заўсёды цвёрдыя.  Такія гукі у мове называюць зацвярдзелыя.  
- Звярніце ўвагу на стужку літар, знайдзіце дадзеныя літары, якога яны колеру? Што гэта абазначае? 
- Якія галосныя з імі сябруюць? 
- Адгарніце падручнік на с.29. Знайдзіце і прачытайце правіла.
Разбор правіла:
1) чытанне правіла настаўнікам (дзеці сочуць)
2) Пытанні па правіле
- Гукі р, ж, ц, ч, ш, спачучэнне літар дж вымаўляюцца заўсёды як? Могуць яны вымаўляцца мякка?(Не могуць)
- Мы з вамі ведаем, што гукам адпавядаюць літары. Якія галосныя ўказваюць на тое, што гукі р, ж, ц, ч, ш, спачучэнне літар дж вымаўляюцца заўседы цверда?
2) Першапачатковае замацаванне матэрыялу. Праца з падручнікам
Пр.52, стар.29
· Назавіце словы, у якім першы гук ш, р, дж, ж, ч, ц, ш. Выразна вымаўляйце першы гук у кожным слове. 
		шэрсць раніца джала жук жыта  чапля цырк 


·  Складзіце сказ са словам ЦЫРК пра герояў урока.
· (Брэменскія музыканты выступалі ў цырку.)
- Запішыце сказ ў сшытак.
5. Замацаванне новага матэрыялу. 
1) Праца па радах
– Брэменскія музыканты былі добрымі музыкамі. А ці памятаеце вы на якіх музычных інструментах яны ігралі ў казцы? 
(Кот – на гітары (часам на трубе), Пёс – на бас-гітары, Асёл – на ўдарнай устаноўцы (барабанах), а Певень – на трубе або ўдарных. Трубадур жа граў на электрагітары).
- Пакуль нашы сябры падарожнічалі па краіне Ведаў, яны згубілі свае іструменты. Дапамажыце іх знайсці.
Пр. 55., стар.30 
- Утварыце і запішыце назвы інструментаў, падкрэсліце літары, якімі абазначаны няпарныя цвёрдыя зычныя гукі. Кожны рад выконвае сваё заданне.
-Прачытайце словы, што атрымаліся ў першым слупку. (Баян, барабан,
балалайка)
[bookmark: _Hlk221727495]-Прачытайце словы, што атрымаліся ў другім слупку. (Дудка, скрыпка, жалейка)
- Прачытайце словы, што атрымаліся ў трэцім слупку. (Гітара, гуслі, гармонік)

- Сярод названых музычных інструментаў. Ёсць такія, якія зараз можна ўбачыць толькі ў музеі. Гуслі і жалейка. На іх гралі нашы продкі.
Жалейка — старадаўні ўсходнеславянскі (рускі, беларускі, украінскі) духавы язычковы інструмент з пранізлівым, гугнявым гукам, які традыцыйна выкарыстоўваюць пастухі. Уяўляе сабой невялікую драўляную або чаротавую трубку (каля \(10\)-\(20\) см) з гульнявымі адтулінамі, устаўленую ў раструб з каровінага рога або бяросты.
Гуслі — найстаражытная руская струнная шчыпковая прылада, вядомы з VI стагоддзі і які адносіцца да сямейства цытр. Уяўляюць сабой драўляны рэзанатарны корпус (звычайна елка, хвоя, клён) з 5–20 металічнымі струнамі, якія ствараюць дыятанічны гукарад. Гэта сімвал рускай музычнай культуры, які выкарыстоўваўся казачнікамі былін і скамарохамі.
Фізкультхвілінка
- Штосьці нашы музыкі прытаміліся, трэба нам зрабіць фізкультхвілінку.

Вось прыйшлі музыкі чарадой вялікай.
	Граў на скрыпачцы камар,
	На дудачцы – чмель-дудар.
	Муха на цымбалах струны калыхала.
	Авадзень на леры выцінаў без меры,
	А чырвоны конік жарыў у гармонік. 

2) Вызначэнне зацвярдзелых зычных у словах.	Работа са скорагаворкай. 
	

	Так і сяк
Наўскасяк
Скача грак
Кракавяк.
Скача так
З грачыхаю,
Што шпак
Ад пылу чыхае.                      В.Вітка


		
-Ці ўсе словы вам зразумелыя? 
- Што такое кракавяк?
Кракавяк - нацыянальны польскі танец хуткага тэмпу.
-Выпішыце з верша словы з няпарнымі цвёрдымі зычнымі. Падкрэсліце зацвярдзелыя зычныя.
3) Самастойная праца 
- Для таго каб атрымалася музыка Брэменскім музыкантам патрэбны былі не толькі інструменты і жаданне. Ім трэба было ведаць ноты.
- Дзеці, хто з вас ведае ноты? Назавіце іх па парадку? 
- Якая расліна схавалася ў нотах? Калі вы не ведаеце, то мы даведаемся, прачытаючы верш  “Зайчыкавы ноты”. 
 Пр. 57, стар.31
	У музычнай школе
Зайчык дзень прабыў.
-До-рэ-мі-фасоля!-
Ноты ён вучыў.
Потым ля загона
Рваў стручкі за трох
І спяваў натхнёна:
-До-рэ-мі-горох!




- Ці правільна зайчык вучыў ноты?
- Што выклікала ў вас усмешку?
- Выпішыце выдзеленыя словы, у якіх ёсць толькі 2 склады. Падкрэсліце літары, якія абазначаюць зацвярдзелыя зычныя гукі адной рыскай і галосныя пасля іх дзвюма рыскамі.
6. Дыферэнцыраваная работа 
1)Праца па групах
- Адзін з брэменскіх музыкаў, а каб быць дакладней - асёл, згубіўся з дарогі і заблукаў. Каб дапамагчы аслу знайсці сваіх сяброў-музыкаў, вам неабходна ў картках, якія вы атрымалі,  правільна выканаць заданне.
	1 група
Прачытай. Выберы патрэбную літару, а лішнюю закрэслі.
Мыш(ы, і), ц(ы, і)рк, др(е,э)ва, маш(і, ы)на, зайч(і, ы)к, р(е, э)чка.

	2 група
Устаў прапушчаныя галосныя літары. Падкрэслі слова, якое нельга дзяліць для пераносу.
Ц_керка, бер_г, ш_ць, нож_к, Гр_ша, р_пка.

	3 група 
Выправі ў словах памылкі.
Жоўты, лужіна, республіка, вячера, рюкзак,  Юрій, жыхары,зайчік, маргаріта, пчела.



-Праверце заданне, адказы на экране.  
-Хто справіўся без памылак? У каго 1 памылка, 2 памылкі, 3 памылкі?
- Якое правіла нам патрэбна замацаваць на наступных уроках.
2) Гульня “Воблака слоў”
- Дзякуй за дапамогу. Асёл далучыўся да сваёй каманды. Музыканты вырашылі падзякаваць вам і праспяваць для вас песню. Словы песні выляцелі і ўтварылі Воблака слоў.
- Знайдзіце гэтыя словы.
	Радзіма, дождж, чыгунка, жолуд, джэм, цукар, шышка, жыта, аркестр, гітара, руба, ручнік, гадзіна, канюшына, вучань, цымбалы, шпалы, канцэрт, барабан, Трубадур, гуслі




[image: ]
- Якія гукі ёсць ва ўсіх гэтых словах? Як мы іх называем? Зацвярдзелыя зычныя гукі.
7. Падвядзенне вынікаў урока 
- Нашым музычным сябрам вельмі спадабалася вандраваць па цудоўнай краіне ведаў, яны разам з вамі пазналі шмат чаго цікавага. 
- З якімі зычнымі гукамі мы пазнаеміліся на ўроку?
- Як яны вымаўляюцца? (Цверда)
- Чаму яны вымаўляюцца цверда? (Таму што ў беларускай мове няма мяккіх браткоў)
- Назавіце няпарныя цвердыя зычныя гукі?
- Якія галосныя пішуцца пасля няпарных цвердых гукаў?

- Мы сёння з вамі  шмат размаўлялі  пра музычныя інструменты.  Напрыканцы ўрока я хачу зачытаць вам прыгожы верш. 
Няхай заўжды свабодна і трывала,
Каб нашу Беларусь душой пазнаць,
Гучаць струною скрыпкі і цымбалы
І песнямі гармонікі звіняць.
Няхай жа старажытна нашы танцы
Хвалююць векаісныя гады,
Каб мы змаглі, як мае быць, застацца
НАРОДАМ БЕЛАРУСКІМ НАЗАЎЖДЫ.   М. Шынкевіч
Музыка – часцінка нашай душы. Яна нараджаецца недзе ў глыбінях чалавечай істоты і ператварае гэты свет. Музыка здольна зрабіць нас чысцей і святлей, нагадаць нам пра тое, што мы людзі, пра тое, што ў нас ёсць душа, пра тое, што мы вартыя шчасця.
8. Рэфлексія. 
-  Дзякую вам,  дзецi, за добрую працу. Вы былі стараннымі, актыўнымі, уважлiвымi. Мне вельмi цiкава даведацца, як вы ацэньваеце сваю працу на ўроку.
[bookmark: _GoBack]
9. Дамашняе заданне
Пр. 58, стар. 32. 
· Давайце паглядзім, што там трэба выканаць. Трэба спісаць сказы, падкрэсліць літары, якія абазначаюць зацвярделыя зычныя гукі. 

